
सोना सोने के बदले न बेचो, मगर बराबर-बराबर। एक को दूसरे
से अिधक न करो। उसी तरह, चाँदी को चाँदी के बदले न बेचो,
मगर बराबर-बराबर। एक को दूसरे से अिधक न करो। तथा इनमें

से उपस्िथत को अनुपस्िथत के बदले न बेचो।

अबू सईद खुदरी (रिज़यल्लाहु अनहु) का वर्णन है िक अल्लाह के नबी (सल्लल्लाहु अलैिह व
सल्लम) ने फ़रमायाः सोना, सोने के बदले न बेचो, मगर बराबर-बराबर। एक को दूसरे से अिधक
न करो। उसी तरह, चाँदी को चाँदी के बदले न बेचो, मगर बराबर-बराबर। एक को दूसरे से अिधक

न करो। तथा इनमें से उपस्िथत को अनुपस्िथत के बदले न बेचो। तथा एक िरवायत में हैः
परन्तु, यह िक हाथों-हाथ हो। एवं एक िरवायत में हैः परन्तु यह िक वज़न बराबर हो और

दोनों एक समान तथा बराबर हों।
[सह़ीह़] [इसे मुस्िलम ने िरवायत िकया है। - इसे बुख़ारी एवं मुस्िलम ने िरवायत िकया है।]

इस हदीस में नबी (सल्लल्लाहु अलैिह व सल्लम) ने सूद के दोनों प्रकारों;  दोनों में से एक
वस्तु को अिधक देने अथवा बाद में अदा करने, से मना िकया है। चुनांचे आपने सोने को सोने के
बदले,  चाहे  दोनों  ढले  हुए  हों  या  गैर  ढले  हुए,  बेचने  की  अनुमित  उसी  समय  दी  है,  जब  दोनों
वज़न में बराबर में हों और िजस मजिलस में मामला तय हुआ है, उसी मजिलस में दोनों पर क़बज़ा
हो जाए; क्योंिक यिद दोनों में से एक उपस्िथत हो और दूसरा अनुपस्िथत तो मामला जायज़ नहीं
होगा। इसी प्रकार चाँदी को चाँदी के बदले, वह ढला हुआ हो या ग़ैर ढला हुआ, उसी समय बेचना
जायज़ है, जब वज़न बराबर हो और मामला तय होने की बैठक में ही दोनों पक्षों का क़ब्ज़ा हो
जाए। इसमें कमी-बेशी जायज़ नहीं है और दोनों पक्षों की ओर से क़ब्ज़ा होने से पहले अलग
होना भी जायज़ नहीं है।

